Ханан хадны спорт                        
Хураангуй  
Хүн үүсэн бий болохоос өмнө хүн төрөлхтний өвөг эцэг болох бич нь үргэлж авирч, дүүлж амьдарсаар ирсэн. Эдүгээ ч гэсэн тэр чанараа хүн төрөлхтөн гээлгүй ямар нэгэн зүйлд авирсаар ирсэн нь ханан хадан авиралтыг үүсгэсэн гэж үздэг. “Уул, хадтай улс орон болгонд хөгжих ёстой спорт” бол ханан хадны спорт мөн гэж боддог. Ханан хадны спорт хүний биеийн чанаруудыг хөгжүүлэхийн зэрэгцээ анхаарал, оюун ухаан зэргийг хослуулан шалгадаг эр зоригийн спорт юм. Ханан хадны авиралт нь сүүлчийн жилүүдэд монгол улсад маш эрчимтэй хөгжиж байгаа бөгөөд хүүхэд, залуус ихээр сонирхож байна. Ялангуяа бөх, бокс, хүндийн өргөлт, гимнастик, усан спорт гэх мэт спортын төрлүүдийн ерөнхий бэлтгэлжилтийг хангахад чухал ач холбогдолтой гэж үзэж байна. Иймээс шинэ тулгар хөгжиж буй ханан хадны спортын түүхийн талаарх товч мэдээллийг сонирхож буй хүн бүхэнд зориулав.

 Удиртгал
             Ханан хадны авиралт дэлхийд XVIII-р зууны хагасаас хөгжиж ирсэн бөгөөд энэ спортоор John Barry, Nigel shepherd нар “Rock climbing”, K. Crocket “Climbing term and techniques”, “How learning knots” хэмээх ном хэвлүүлсэн байдаг. Ханан хадан авиралтанд Альпийн уулан дахь Викторийн уулчид чухал үүрэг гүйцэтгэсэн. XIX зууны сүүл хагасаас эхлэн Елбиндиенш, Саксони, Английн нуур, Доламитес гэх мэт газруудад ханан хадны авиралтын үндэс тавигдаж аажмаар уулын спортын нэг төрөл болж хөгжсөн байна. Үүнд дараахь  хүчин зүйлс нөлөөлсөн байна.  
1. Английн түүхнээ 1880 оны эцсээр Вольтер Парри Хаскет Смит анхны ганцаарчилсан авиралтаа Непас Нидл-д хийсэн. 
2. 1903 онд Оскар Шастер Елбиндиенш хэмээх газар ойролцоогоор 500 гаруй авирагчид Рудольф Фармен, Оливер, Шум зэргээр ахлуулсан баг тамирчид өөрсдийнхөөрөө оролдлого хийж шинэ дэвшил гаргасан байна. 1930- аад оны үед 200 гаруй уулын спортын клубууд Елбиндиеншит төвлөрсөн байна.
3. 1887 онд 17 настай ахлах сургуулийн сурагч анхны ганцаарчилсан авиралтыг хийж бусад тамирчидад хөгжих бололцоог олгосон. Хөгжлийхөө явцад дасгал, тоног төхөөрөмж, авиралтын арга барил, техник улам хүндрэхийн хажуугаар уг спортыг сонирхогчидын тоо ихэссээр байна.
1886 оны 6 сард Walter Parry Haskett Smith ганцаарчилсан авиралтыг Napes Needle-д хийж орой дээрээс зүүн гараараа цагаан алчуур далалсан энэ үйл явдлаар ханан хадны спорт эхэлсэн гэж үздэг. Уулын спортын хамгийн хүнд төрөл болох ханан хадны авиралтын спорт нь анх XIII зууны дунд үеэс эхлэн Европын ихэнх хэсэгт тархаж эхэлсэн. Ханан хадны авиралтаар аажмаар Альпийн уулсад идэвхтэй авирах болсон. 
1920-1960 оны үед түгэж эхэлсэн. Альпийн болон Ёсомете хөндийд авирах нь ихэссэн, энд хамгаалах хэрэгсэлгүй авирах боломжгүй. 1970-аад оны дунд үед  Британы Лид-ийн их сургуульд авирдаг ханан хад анх удаа нээгдсэн. Энэ нь орчим үеийн стандарттай төстэй байсан. Гэхдээ хангалттай байгаагүй. Энэ хананд спортын хүн авирдаг байсан дараа өвөл нь энд авирдаг болсон. Аажмаар авирах техник, хэрэгсэл,  дүрэм журам, ёс зүй хөгжин тогтсон. 
Walter Parry Haskett Smith 1882 оны зун Васдале толгойд дүүгээ дагуулан олсгүй авирсан байдаг. Walter Parry Haskett Smith нь Ханан хадны авиралтын эцэг гэгддэг. 1920 онд аажмаар Америкийн нэгдсэн улсад тархан, 1950 онд ханан хадны авиралт нь бие даасан спорт болон хөгжиж байна. Үүнээс хойш олон олон хүмүүс энэ спортыг мэдэх болжээ. Хөгжлийнхөө явцад олон төрөлтэй болсон. Үүнд: 
1. Уулын бэлийн авиралт
1. Бэхэлгээтэй авиралт
1. Бэхэлгээгүй авиралт
1. Тоноглолтой болон тоноглолгүй авиралт
1. Заалны авиралт 
1. Гадаах авиралт  


Ханан хаданы авиралт Монголд хөгжсөн байдал
Ханан хадны авиралт нь Монголд анх 1969 оноос үүсэлтэй гэж үздэг. Хүрэл Тогоотын хаданд авиралт  хийж түүнээс хойш 1973 онд  Дугана хаданд авирч байсан түүхтэй. Үүнээс хойш  Дугана хаданд улсын аварга зохион байгуулагдах болсон. Ханан хадны спорт хөгжөөд 40 гаруй жил болж байна.Энэ хугацаанд энэхүү спортын талаар гарын авлага зөвлөмж, сонин сэтгүүл, ном товхимол, судалгааны ажил нэн ховор бөгөөд  судалгааны материал нь гадаад хэл дээр байна. Өдгөө ханан хадан авиралтын спорт Уулын холбооны харъяан дор явж байна. Одоогоор Монголд Тэрэлжийн Мэлхий хад болон Дугана, Хөгнө хан, Судалд, Баян-Өлгийн аймгийн цөөн уулсад, Хүрэл тогоотын хаданд авиралт хийдэг. 1958.08.02-нд уулын секцийн тамирчин Р.Зориг, Л.Раднаа, Э.Ювуухүү, Д.Халтар Ж.Нямсүрэн, Я.Жамцан нарын санаачилгаар Богд уудын соёмбот толгойд оргил булаацалдах анхны тэмцээн зохиогдсон. 1966 онд Увс аймгийн Түргэн  ууланд авирсан Германы уулчдын зөвөлгөө туслалцаатай 1969онд анхны ханан хадны тэмцээн Хүрэл Тогоотын аман дах Одон орныг судлах төвийн ойролцоо зохиогдсон. Уулчдаас Р.Занабазар, Р.Цэвээн, Ж.Цанжид, Р.Энхбазар, Д.Дорж нар анхлан ханан хадны авиралтын тэмцээнд оролцсоноос хойш Дугана хад, Тэрэлжийн хаданд жил бүр ханан хадны аварга шалгаруулах тэмцээн явагдах  болсон байна. 1975 онд Уулын холбооны тэргүүн, ОУХМ, Дасгалжуулагч Д.Чадраабал нь анхны спортын мастер болж байсан.   1990 оноос хойш заалны хиймэл хаданд авирах болсон бөгөөд “Замчин” нийгэмлэгийн спорт зааланд уулын ууган мастер Э.Ювуухүүгийн нэрэмжит тэмцээн анхлан зохион байгуулагдсан. Америкийн нэрт уулчин Алекс Лоуг сангийн бэлэглэсэн МУБИС-БТДС-ийн спорт зааланд уралдааны хиймэл хаданд САЖ-ийн оюутнууд ханан хадны хичээл орохийн зэрэгцээ оюутнууд амжилттай хичээллэж,  дасгалжуулагч Д.Чадраабалын хамт Япон, Хятад, Солонгос улсад зохиогдсон Азийн аварга шалгаруулах тэмцээнд амжилттай оролцож байна.
Ханан хадны спортоор анх 2007 онд “Цолмон травел” компани аялал зохион байгуулж гадаад улсаас хэд хэдэн жуулчин хүлээн авч Горхи-Тэрэлжийн байгалийн цогцолборт газрын Мэлхий хад, Хөгнө хан ууланд авиралт хийлгэсэн байна. Монголд тусгайлан зассан хоёр хиймэл ханан хад байдаг бөгөөд нэг нь МУБИС-БТДС-ийн спорт зааланд нөгөө нь ШУТИС-ын 2-р байранд  байдаг. Эрдэнэт хотын Хангарьд клубын харъяанд байдаг хиймэл ханан хадны өндөр нь 5,5 метр 2003 онд байгуулагдсан байна
[bookmark: _GoBack]UIAA нь олон улсын уулын спортын болон авирагчидын холбоо юм. Тус холбоо нь  спорт нөхөрлөлийн сэтгэл дор уул, хаданд элэгтэй 1,3 сая орчим эрэгтэй болон хүүхдүүдийг ч бас нэгтгэдэг юм. Олон Улсын Уулын Холбоо нь 1932 онд байгуулагдсан. Тус холбоо нь анх Европын багууллага байсан боловч одоо тив бүрийн 57 орны 82 гишүүн байгууллагатай болжээ. 1964 оноос ууланд авирагчид авирах тоног төхөөрөмж худалдан авахдаа Олон улсын уулын холбооны аюулгүй байдлын баталгааг хардаг болжээ. 2004 оноос Олон улсын уулын холбоо нь уул хадан дахь арга хэмжээнүүдийг зохиож Олон улсын уулын холбооны хүрээлэн буй орчны заавруудыг дагнаснаараа хаяг хүлээн авчээ. Баталгаа /хаяг/ хамгийн өндөр стандартаар шалгагдсан бүтээгдэхүүн юм. Ханан хадны спортод эрсдэл хийх, өөрийгөө мэдрэх гэсэн хүсэл тачаалаасаа үүдэн байгалийн хүчин зүйлсийг ашигладаг. Дэлхийн өндөр цэгүүд дээр хүрч байгалийн сүр хүчийг мэдрэх улмаар тэр их сүр  хүчийг эзэмдэнэ гэдэг хад чинь хүний хамгийн гол учир утга байдаг. Хорвоо дэлхийн гайхам, мөн эрсдэлтэй дүр төрх нь хад чинь хүний хувьд ихийг мэдэх, аюул осолыг хэрхэн даван туулах мэдлэгт суралцуулдаг. Ханан хадны авиралт нь үргэлж анхаарал шаарддаг экстрэм спорт юм. Ханан хадны авиралт нь оюун ухаан, авирагчдын хүч, тэсвэр, шаламгай хөдөлгөөн болон сэтгэлзүйн бэлтгэлийг шалгадаг. Энэ нь маш аюултай спортын төрөл бөгөөд авиралтын зөв техникийн мэдлэг болон ур чадварыг авирагчидаас шаарддаг. Авиралт өндөр болох тусам эрсдэл, аз туршсан зүйл зайлшгүй гардаг. Тусгай зориулалтын авиралтын арга мөн авиралтын хэрэгслэлийг урьдчилан бэлтгэх ба авирагчид ихэвчлэн хоёулаа найдвартай олс, зангуу, зангидах арга хэрэглэн авирах хэрэгтэй. Нэг аюулгүй арга бол олсоо зөв байрлуулах, бусад нь бэхэлж байхад нэг хүн нь авирна. Авирагч дээшээ авирахад хамгаалагч уяагаа богиносгон авирч буй хүнээ хамгаална. Уяаг дээш, доош гүйлгэхэд тусгай багаж хэрэглэнэ. Орон бүрт хөгжихдөө замыг үнэлэх өөр өөр арга хөгжсөн. Үнэлэлт ба зэрэглэл авахдаа налуу газар, гайхмаар газраар авирах, тоо хэмжээ, чанар, гарын барьц, барьц хоорондын зай, дэвшилттэй техникийн эргэлт шаардсан газар авирчнь  зэрэг авдаг. Хэдийгээр өндрөөс айх өвчин авирагчидад тодорхой нөлөөлдөгч өндөр бол анхаарал хандуулах чухал зүйл биш. Авиралтын хэрэгсэл нь замын төгсгөл хүртэл аюулгүй байдлыг хамгаалах хэрэгсэл юм.  Авиралт нь ерөнхийдөө байгалийн болон хүний гараар хийгдсэн тусгай ханан дээр явагддаг. Байгалийн хадны авиралтыг бодвол хүний гараар хийгдсэн хиймэл хаданд авирах нь арай хэцүү бөгөөд хүний гараар хийгдсэн хиймэл хад нь тусгайлан зассан замаар авирах, барьцны сонголт багатай ихэнхдээ зааланд болон задгай талбайд тусгайлан зассан байдаг. Байгалийн ханан хадны авиралт нь барьцны сонголт ихтэй хүссэн барьцнаас барих, хүссэн замаар авирах боломжтой бөгөөд хиймэл хаднаас аюултай нь хамгаалалт, бэхэлгээтэй авирдаг. Заримдаа мэргэжлийн авирагчид хамгаалалтгүй авиралт хийдэг. Дэлхийд цөөн төрлийн авиралтын хэв маяг байдаг. Одоогоор чөлөөт авиралт / байгалийн хадан дээрх барьц, тоноглол хийж зөвхөн хамгаалалттай, туслалцаагүйгээр авирах / нь маш алдартай төрөл болсон.

